
KOMUNIKATË PËR SHTYP 

Investim i ri për zvogëlim të shpenzimeve për komunikim dhe 
krijim të mundësive afariste  

 

World Teleconnet International (WTI) dhe USAID sot kanë publikuar që WTI do të 

investojë disa miliona dollarë për krijimin e qendrës operative dhe teknologjike për 

rajonin e Ballkanit, që do të vendoset në Maqedoni. WTI do ta prezantojë 

teknologjinë e fundit për menaxhim dhe drejtim të thirrjeve brenda Maqedonisë, 

rajonit më të gjerë dhe pjesës tjetër të botës. Kjo teknologji mund të ndihmojë shumë 

në zvogëlimin e shpenzimeve të telekomunikimit në Maqedoni, duke i kursyer të holla 

konsumatorëve, në zvogëlimin e shpenzimeve të bizneseve dhe në hapjen e 

mundësive të reja në Maqedoni, si që janë qendrat e thirrjeve dhe angazhimi i 

burimeve të jashtme të procesit afarist, ku shpenzimet e telekomunikacionit janë 

faktor i rëndësishëm i suksesit.  

 

Ky investim i ri është sjellë përmes Qendrës inovative të Projektit të USAID-it për 

konkurrencë (MCP). “Kemi kuptuar që ekziston mundësia e zvogëlimit të 

shpenzimeve të telekomunikacionit në Maqedoni, përmes adoptimit të teknologjisë 

që lejon thirrjet ndërkombëtare të lidhen direkt me rrjetet globale të komunikimit, në 

vend se të drejtohen përmes Gjermanisë, si që bëhet aktualisht. Kemi parë që WTI 

ofron teknologji të këtillë, ia kemi prezantuar atyre studimin e rastit dhe mundësitë 

për partneritet lokal, që kanë ndihmuar në arritjen e rezultatit pozitiv” ka thënë 

Zharko Pop Iliev, Drejtor i Qendrës inovative.  

 

Johan Helmond, Drejtori kryesor ekzekutiv i WTI-së në Maqedoni i ka falënderuar 

ekipit të Qendrës inovative për punën e tyre në sjelljen e WTI-së në Maqedoni. “Na 

kanë prezantuar një rast të qartë se pse duhet të vijmë këtu dhe ta krijojmë qendrën 

rajonale në Shkup, prej ku do të realizohen shërbimet tona. Jo vetëm që na kanë 

ndihmuar me vendimin për investim, por ekipi i tyre dhe rrjeti lokal na ka lejuar 

realizim të shpejtë të projektit tonë” ka thënë ai.  

 

SHËNIM PËR REDAKTORËT: 
 

Me seli në Holandë World Teleconnect International B.V. (WTI) është sigurues global i 
shërbimeve të telekomunikacionit, duke ofruar shërbime telefonike me shumicë dhe në bazë 

të rishitjes, përmes telefonisë së zakonshme në qark the internet-protokollit (VoIP). Kompania 

tashmë e ka regjistruar zyrën në Shkup dhe gjendet në proces të aplikimit për lejet gjegjëse 

dhe krijimin e partneriteteve lokale, me ndihmën e Qendrës inovative të Projektit të USAID-it 



për konkurrencë. Pritet që WTI do ta promovojë platformën e teknologjisë gjatë periudhës së 

ardhshme.  

 

Projekti i USAID-it për konkurrencë e ka themeluar Qendrën inovative në prill të vitit 2010, për 

t’i ndihmuar inovatorët dhe kompanitë inovative në adaptimin e inovacioneve, krijimin e 

prodhimeve ose shërbimeve të reja dhe komercializimin e inovacioneve ekzistuese. Qendra 

ndërton një grup të këshillëdhënësve, siguruesve të shërbimeve dhe burimeve brenda dhe 

jashtë Maqedonisë, që mund t’i ndihmojnë bizneseve sipërmarrëse në arritjen e suksesit. 

Qendra do t’i udhëzojë sipërmarrësit për çdo hap të nevojshëm për realizimin e suksesit 

afarist, që nga inovacioni, ndërlidhja e inovacioneve sipas njohurisë, deri tek teknologjia dhe 

mjetet e nevojshme financiare.  

      
Që nga viti 1993, populli amerikan ka investuar rreth 500 milionë dollarë amerikanë në 
Maqedoni përmes USAID-it. USAID implementon projekte për rritjen e investimeve, krijimin e 
vendeve të punës, zvogëlimit të korrupsionit dhe përmirësimit të cilësisë së arsimit në 

Maqedoni. Këto nisma e përkrahin tranzicionin e Maqedonisë drejt demokracisë stabile dhe 

integrimit të suksesshëm në Bashkimin Evropian. USAID siguron ndihmë ekonomike dhe 

humanitare për më tepër se 100 shtete. Për më tepër informata, ju lutemi vizitoni: 

http://macedonia.usaid.gov/  

 


